
EDUCACI6N

ACTUALIDADE DA POLITICA
EDUCATIVA

* Iniciamos novo curso académico 2023-
24 cuns 312.000 alumnos/as en todo o
sistema educativo de Galicia, nos niveis
de infantil, primaria, secundaria e bacha-
relato, o que significa unha moi alta per-
da de alumnos/as con respecto ao curso
pasado e 59 unidades escolares menos.
Ainda dando por boa a informacién da
Conselleria de que ao remate da matri-
culacién de FP se superan os 61.000 do
curso pasado, con seguridade que non
cambiard en gran medida a perda de
matricula do conxunto do sistema.

Un recente estudo da Conselleria de
Educacion feito publico no pasado mes
de setembro pon de manifesto o pro-
fundo desequilibrio territorial existen-
te actualmente en canto & escolarizacién
basica. Asi, por exemplo, s6 12 concellos
de toda Galicia (os maiores urbanos) re-
Unen a metade da matricula de educa-
ciéon infantil.

Isto é, penuria grave na demografia es-
colar e desequilibrio territorial na sta
presenza, que coexisten con rateos es-
colares en aulas urbanas que son didac-
ticamente por completo inadecuadas,

mais cando existen problematicas sociais
e de necesidades especiais que deman-
dan tempos de atencién especificos ao
alumnado, tal como vefien reclamando
as organizacions sindicais do profesora-
do e as organizacions de ANPAS.

En particular nos espazos urbanos, & bei-
ra de circunstancias e demandas sociais
e familiares de diversa indole, hai que
anotar o crecemento das poboaciéns es-
colares de procedencia migrante e con
diversidade cultural, que é preciso aco-
ller con atencién, con equilibrio na repar-
ticion de alumnado vulnerable entre os
centros publicos e os privados. Galicia
ten actualmente unha notable porcen-
taxe de alumnado con NEAE integrado
nos centros escolares, pero é necesario
avanzar nas politicas de inclusion efecti-
va, que son mais esixentes.

* Preguntado o Conselleiro no Consello
Escolar de Galicia (CEG) se a diminucién
da natalidade e da matricula nos primei-
ros niveis repercutiria na mellora do rateo



https://rge.gal/

ou no incremento de medios
profesionais para a atenciéon &
diversidade, non respondeu...

Convén aclarar que por tercei-
ro ano o Conselleiro acude ao
CEG para comparecer e ex-
plicar como estd sendo o ini-
cio de curso. E de valorar esta
presenza se serve para aclarar,
contrastar e escoitar, pois tra-
tase da representacién da Co-
munidade Educativa. Porén,
moito nos tememos que pode
ser soamente un acto de pro-
paganda politica, neste caso
especialmente por tratarse do
inicio dun curso no que terén
lugar as eleccidéns ao Parla-
mento galego.

Posiblemente a principal novi-
dade da lexislacion para este
curso é o establecemento da
figura dunha persoa respon-
sable de benestar e protec-
cién nos centros de ensino.
Este responsable non foi regu-
lado pola Administracién edu-
cativa galega ata o pasado dia
31 de agosto. Unha novidade
que podia supofier unha gran
axuda ao profesorado, para
o labor titorial e de orienta-
cién para a formacioén integral
do alumnado (abordando as-
pectos da educacion sexual,
emocional, para a conviven-
cia, para a igualdade, para a
prevencion da violencia de xé-
nero etc.) asi como unha for-
mula para conectar as familias
cos centros educativos, pasa a
ser responsabilidade dun pro-
fesor ou profesora do claustro
con duas horas de dedicacién
semanais a descontar das lec-
tivas. Non se aproveitou para
incorporar persoal con perfil
non docente —como os edu-
cadores e educadoras sociais—
como se ten feito noutras
CCAA dende hai anos para
funciéns similares. Non se re-
parou, ademais, en que en
moitos centros esta funcion se

lle vai atribuir &s persoas orien-
tadoras, que xa se ocupan de
case todas estas funcidns,
quedando totalmente diluida
esta nova figura.

Hai un malestar, mais ou me-
nos clamoroso, entre o pro-
fesorado polo incremento do
volume de burocracia que hai
que abordar cada curso es-
colar. Non sd se incrementa
sendn que se cambian con fre-
cuencia contidos e formatos.
As veces mesmo non é unifor-
me o xeito de facerse, cam-
biando dun centro a outro,
dependendo do organismo
de control (Inspeccién edu-
cativa). Preguntado o Conse-
lleiro se é consciente desta
situacién e se se deu ou vai
darse algin paso para mello-
rar, axudar e facer coherentes
estes traballos, toda a respos-
ta foi mostrar o ser sensible e
que se creard un grupo de tra-
ballo de directoras e directo-
res para abordar o problema,
O que suscita interrogantes...

Neste mesmo pleno expuxo-
se a preocupacioén polo mun-
do rural e moi concretamente
pola educacion neste dmbito,
que foi ademais o tema dos
XXX Encontros de MRP do
Estado celebrados en Com-
postela no 2020. Constata-
mos con pesar que dende o
CEG non se lle ten prestado a
atencion que merece este pro-
blema, a pesar da existencia
Rede Galega de Educacién e
Desenvolvemento Rural, que
vén traballando arreo para
analizar, formular alternati-
vas e incidir na sociedade e
nas Administraciéns. Propulxo-
se que o proximo informe do
CEG sexa sobre a Educacion
no Rural. Estes informes su-
pofien non sé unha aproxima-
cién seria e fundamentada aos
obxectos de estudo, sendn
tamén unha toma en conside-

racioén de situacions e propos-
tas, asi como unha chamada
de atencién, unha «posta en
foco», que tanto se necesita
neste ambito.

E segue o incremento de par-
tidas econdmicas aplicadas
pola Conselleria de Educacion
para o apoio aos centros es-
colares privados concertados.
Unha nova e distinta accién
de goberno, tanto a escala es-
tatal como autondémica, de-
berd revisar esta politica, xa
que alén de atender determi-
nadas e obxectivas necesida-
des sociais, estd a contribuir
& dualizacién das poboaciéns
escolares desde criterios de
clase social, como porta de
acceso a unha crecente dua-
lizacién social discriminativa e
antidemocrética.

Sobre comedores e alimenta-
cién infantil: ddas iniciativas a
loar. A da Conselleria de Me-
dio rural que destina un millén
de euros en axudas aos cen-
tros escolares para a compra
de produtos de alimentacion
de proximidade, e o favore-
cemento de habitos alimen-
ticios saudables nos colexios.
O concello de Nigran (Pon-
tevedra), pola sta parte, pon
en marcha unha ampla coor-
dinacién de comedores esco-
lares nos centros publicos do
concello. Desde a cocifia dun
deles e a través dunha em-
presa concesionaria gafadora
do concurso publico, orga-
nizase un sistema de elabo-
racion e de distribucion de
comidas quentes, con produ-
tos equilibrados e coidando a
proximidade de recollida dos
produtos a cocifiar. Con isto
evitan o catering e a deficien-
te elaboracion de xantares.

ARREDOR DA
GALEGUIZACION

Curso novo e nais e pais que
levan os seus fillos/as &s pa-
radas dos autobuses escola-
res ou & porta das escolas e en
grande medida as conversas,
como se pode escoitar, son en
castelén. Un castelan que con-
tinua nos centros, de non ser
nos casos de pleno conven-
cemento na actuacién docen-
te e educadora en galego. Un
casteldn (‘a boca chea’ pode-
riamos dicir) que usan os mais
poderosos medios de prensa
escrita en Galicia tamén nas
slias separatas ou cadernifios
monograficos sobre «Forma-
cién» (vid. La Voz de Galicia e
Faro de Vigo do dia 13 de se-
tembro pasado). Asi vai proce-
séndose a perda patrimonial,
con satisfaccion dalguns, dor
de bastantes e indiferenza de
moitos mais.

Arredor do asunto, o profesor
Fernando Ramallo vén de edi-
tar o texto titulado: Que pasa
co galego? 32 preguntas so-
bre a situacién social da lingua
(Xerais, 2023), coa vontade de
axudar a avanzar no proceso
de normalizacién.

Cuberta de Que pasa co galego? de
Fernando Ramallo

Crianzas de Ponteareas facedo alfombras

As escolas Semente, seis en
toda Galicia arestora, cons-
cientes da problemética, estan
a ollar outras experiencias si-
milares, como as escolas bre-
toas Diwan (‘semente’) das
que se falou na RGE en 1993,
presentadas no Festigal/2023
en Compostela. Neste outono
diversos actos estan a difundir
o centenario de creacién das
Escolas do Insifio Galego, que
Anxel Casal impulsaba desde
A Corufia, que darian lugar &
Escola das Irmandades aber-
ta na cidade desde 1924 e ata
1930. Esta difusién acompana-
se dun fermoso documental:
«Aprender na lingua propia.
Das Escolas do Ensino Galego
4 Semente (1923-2023)».

O proxecto Musigalizate, que
acolle os variados estilos mu-
sicais que actualmente se po-
den escoitar e facer en galego,
elaborado polo Equipo de Di-
namizacién da Lingua Galega
do CPI de Boqueixén (na érea
de Compostela) liderado polo
mestre Santiago Quiroga, vén
de ser premiado pola Conse-
lleria de Educacion como ac-
cion innovadora no fomento
do uso da lingua galega.

REVISTA GALEGA DE EDUCACION - NUM. 87 « NOVEMBRO 2023

EXPERIENCIAS

E feliz a experiencia Son das
Flores que leva adiante o pro-
fesorado de primaria do CEIP
Vicente Risco do barrio vigués
das Flores, en Teis. Con nenos
e nenas de catorce nacionali-
dades chegaron a formar unha
orquestra con instrumentos
musicais de cartén e aramios,
desde a que interpretan distin-
tas pezas musicais, sendo un
medio de inclusién e de enri-
quecemento cultural.

Mentres, os colexios de Mos e
de Morafia, en distintos pun-
tos da xeografia pontevedre-
sa, participantes no programa
Observa_Accidn entre outros
36 centros educativos de toda
Galicia, levan adiante practi-
cas de observacién e de co-
mun recofiecemento e anélise
de practicas educativas, que
os leva a intercomunicarse en-
tre si, tamén presencialmente.

E lindo ver as crianzas de Pon-
teareas participar na elabora-
cién das alfombras floreadas,
que ali é costume. Un modo
de renovar un patrimonio local.

Cartel da exposicion A escola nova...

EXPOSICIONS

Tal como se indica nun dos ar-
tigos do presente nimero da
RGE, desde o pasado mes de
abril seque aberta a exposi-
cién «Educacién, Xénero e
Lectura», que o Grupo de In-
vestigacién SEPA-interea da
Facultade de Ciencias da Edu-
cacion da USC impulsa coa
colaboracién do Museo Peda-
goxico de Galicia.

Entre mediados de setembro
e ata a fin de outubro o mes-
mo Grupo de Investigacion
promove no Colexio de Fon-
seca en Santiago a exposi-
cion «A Escola Nova... tamén
entre nds (1921-2021)», baixo
o comisariado de Antén Cos-
ta Rico e a coordinacién xe-
ral da profesora Lucia Iglesias
da Cunha. A exposicién mos-
tra a riqueza e diversidade de
textos editados tamén en es-
pafol durante as primeiras
décadas do século XX e estd
acompafiada por un coida-
do Libro-catdlogo (a0 que se
pode acceder en https://www.
sepa.gal/proxectos/activos.html)
sobre o itinerario internacional
do movemento da Nova Edu-
cacion, coa suUa influencia so-

bre o presente educativo, con
mencidns particulares as expe-
riencias de Catalufia e de Gali-
cia. A exposicidon acompahase
de varias actividades académi-
cas e inclie a presentacién do
libro de Codignola e Visalber-
ghi, As escolas novas e os seus
problemas (Pontevedra: Kalan-
draka editora, «Biblioteca de
Pedagoxia», con traducién e
edicién anotada de ACR).

Estamos no ano do Centena-
rio da creacién do Seminario
de Estudos Galegos. Celébrao
unha moi notable exposicién
aberta ao publico na Cidade
da Cultura, que vén acompa-
fiada por un magnifico libro
Catélogo, SEG. A luz na aterra
(dir. Ramén Villares), no que se
abordan numerosos aspectos
do que foi a vida do SEG e da
sUa transcendencia para a his-
toria contemporanea de Gali-
cia. Tamén a faceta educativa
do SEG estd presente nesta
Exposicion, que se acompa-
fia doutras iniciativas, como
as emprendidas polo Consello
da Cultura Galega e polo xor-
nal Nds, a través de «Sermosn.

RECONECEMENTOS

A escritora Paula Carballeira
vén de recibir o Premio Nacional
de Literatura Dramatica por par-
te do Ministerio de Cultura en
recofiecemento a sla obra tea-
tral As alumnas (2022, Galaxia),

onde se ficcionan percorridos
de vida de varias ex-alumnas
da grande Maria Barbeito que
se reencontran coa ocasion da
morte desta mestra en 1970.
A mestra ensinaralles o valor
de amar a verdade, a solida-
riedade e a beleza. Parabéns.

O pasado 6 de xufio de 2023
o programa da TVG «A por-
ta aberta» dedicaba o seu nu-
mero 46 a recofecer a historia,
o presente e o significado de
Nova Escola Galega, que nes-
te ano ademais cumpre os seus
40 anos de vida. O programa
construiuse sobre unha con-
siderable base documental e
acolleu, ademais, as interven-
ciéns de varios dos e das pro-
fesoras da Asociacion: Xosé
Lastra Muruais, naqueles mo-
mentos presidente, Maril6é Can-
dedo, Camino Pereiro e Uxia
Bolafio. Pode visionarse en
https://www.crtvg.es/tvg/a-car-
ta/nova-escola-galega-6152744

O director do Servizo de Nor-
malizacién Linguistica da USC
e escritor de narrativa e de tea-
tro, Manuel Ndfez Singala, re-
cibiu o recofiecemento como
o autor galego mais lido nos
clubs de lectura das bibliotecas
escolares de Galicia durante o
pasado curso académico, no
marco dunha xornada de coor-
dinadoras dos clubs de lectura,
que reuniu mais de 400 profe-
soras e bibliotecarios/as.

Momento do programa A porta aberta dedicado a Nova Escola Galega

EDUCACION PARA A PAZ

Manuel Dios Diz, ex-presidente
do Seminario Galego de Educa-
ciéon para a Paz e un dos auto-
res de referencia na abordaxe
de educacion en valores, ante a
existencia da guerra en Ucraina
(unha profunda agresion rusa e
unha resposta occidental basea-
da na alimentacién armamen-
tista da guerra), vén de reunir
unha importante némina espa-
fiola, galega e internacional de
educadores/as e lideres sociais
destacados no pacifismo acti-
vo nun libro colectivo co titulo
jAbajo las armas! ;Dénde esta
el pacifismo? (Santiago: Alva-
rellos), con notables reflexions
sobre o pacifismo como mo-
vemento e como dindmicas de
construciéon social dun mundo
mais humano na hora presente.

-ABAJD

32 MIRADAS INCOMODAS

ARMAS-

pidunga B FIMEED MATOR ZARAGAZA
COOZIENA- MANUDL DS D1z

Cuberta de Abajo las armas! coordinado
por Manuel Dios Diz

Emilia Ferreiro, imaxe de Rogerio
Albuquerque (Nova Escola)

DEIXARON DE ESTAR
CON NOS

Emilia Ferreiro, a destacadisi-
ma investigadora e educado-
ra arxentina, radicada moitos
anos en México a causa da pa-
sada ditadura militar e forma-
da na metodoloxia clinica e
no estudo da psicoloxia infan-
til con Piaget en Xenebra, vén
de nos deixar a fins do pasa-
do agosto. Tamén a profesora
catald Ana Teberosky, forma-
da & beira da anterior, sendo
con ela autora do importan-
te libro Los sistemas de escri-
tura en el desarrollo del nifio
(México, 1979), nos deixou na
pasada primavera. As duas, en
primeiro lugar Emilia Ferrei-
ro, abriron camifios novos en
relacién coa metodoloxia de
aprendizaxe da escritura e da
lectura; camifios coincidentes
co método natural proposto
por Freinet e seguido de cer-
ca polos movementos de Pe-
dagoxia Freinet, en particular
polo Movimento de Coopera-
zione Educativa, ao promover
esta perspectiva para a cons-
truciéon do cédigo escrito. A
través dunha intensa investi-
gacion examinaron o proceso
de adquisicion da linguaxe es-
crita, sublifando a importancia
de ter en conta os procesos de
indagacion infantil para com-

Ana Teberosky, imaxe de Gustavo
Lourengdo (Nova Escola)

prender mellor as caracteris-
ticas, o valor e a funcién da
escrita desde o punto de vista
do neno que aprende.

E Dorothé Schubarth, a musico-
loga suiza que en 1978 viaxou
a Galicia como investigado-
ra para estudar a nosa musica
popular, coa sta diversidade,
adentrandose para iso, grava-
dora en man, nas diversas terras
da Galicia rural, con anceio de
ser aceptada polas persoas que
a acolleron e lle trasladaron o
seu acervo cultural, co acompa-
fiamento e bos oficios do profe-
sor Antén Santamarina.

Con ela, os anteriores
cancioneiros galegos,
como o de Casto
Sampedro, podian
verse enriquecidos
ao compofier agora
un denso patrimonio
musical composto
por 14.000 coplas, o
Cancioneiro popular
galego (Fundacion
Barrié, 1984) do que
actualmente se alimenta
a musica popular e
tradicional en Galicia.



Dorothé Schubarth gravando a duas vecifias de Malpica, 1988. Imaxe de A. Santamarina

E do caso sinalar como, en
particular, moitas mestras e al-
glins mestres actuaron de in-
termediarias no achegamento
humano entre Dorothé e a
xente. IMAXE 6 Este patrimo-
nio é actualmente accesible
dixitalmente a través tanto da
Fundacién Barrié, como me-
diante o arquivo APOI do Mu-
seo do Pobo Galego.

Na sta homenaxe podemos
recordar que na fin dos anos 20
o musicologo lucense Bal y Gay
e o asturiano Eduardo Martinez
Torner case terminaran o Can-
cioneiro Musical Escolar, que
habia intencién de que o edita-
se o Seminario de Estudos Ga-
legos. Compuxérono en boa
medida contando cos mestres,
como Bal deixou escrito nunha
crénica de 1928 publicada en
El Pueblo Gallego:

CANDO NENOS E NENAS
CANTABAN EN GALEGO

Mucho tenemos que agradecer
Eduardo Martinez Torner y yo al
Magisterio gallego. En nuestra
excursion de este verano, 1928
-y, con toda seguridad, en las
proximas también— la (nica ayu-
da que, no movida por la amis-
tad, hemos encontrado ha sido
la de los maestros. Ante todo,
ellos han sido los unicos que
sin excepcién comprendieron el
objeto de nuestro viaje y el sen-

tido de nuestra labor. Y cémo se
daban cuenta de nuestros de-
seos se veia luego en la eficacia
de las presentaciones que de
nosotros hacian.

En las aldeas y pueblecitos don-
de no conociamos a nadie, he-
mos optado siempre por visitar
al maestro. Otras personas habia
con autoridad espiritual o tem-
poral que podian habernos ayu-
dado. Pero la experiencia nos
demostré una y otra vez que la
cultura estaba ausente de aque-
lla fuerza. Hoy desengafiado de
muchos falsos prestigios y con-
vencido de la buena voluntad de
los jévenes maestros, aconsejo a
todo el que tenga que visitar una
aldea en misién de cultura, acu-
da confiadamente al maestro,
nada mas que al maestro.

Momento delicioso cada vez
que entramos en una escue-
la, cuando comenzamos a oir la
alegre polifonia de tanta voz in-
fantil. Estupenda escena cuan-
do los chicos nos ven entrar
en el aula. jQué interrogacién
de silencio nos echan al cuello!
Ante tamarfa curiosidad como
se ve en aquellos ojos, ante el
positivo placer de irla sacian-
do, se envidia la deliciosa tarea
del maestro! Y luego que cono-
cen el objeto de nuestra visita,
cuando se interrumpe la clase
porque el maestro quiere que
nos canten un maio o unos rei-

ses, jcon cuanta simpatia nos
rodean, con qué buenos pulmo-
nes ofrecen su melodia! Y aho-
ra viene un cativo que os dice:
«Fulano sabe un cantar, pero
non se atreve». Y luego otro que
nos aconseja: «Mire, no es asi».
Y mas tarde llega a nuestro lado
quien nos promete traernos es-
crito al dia siguiente un cantar
muy largo. Cuando, por fin, sa-
limos de la escuela, dejamos en
ella tantos buenos amigos como
alumnos.

[...]

Jesus Bal y Gay, «Altos en un viaje. Vi-
sita de escuelas». El Pueblo Gallego,

25.1X.1928 (Recuperou ACR)

ATA XA

Servidor (ACR) remata aqui es-
ta accién comunicativa, que
é unha parte significativa do
«Panoraula» de cada ndme-
ro da Revista Galega de Edu-
cacion, accion esta que vefio
compartindo felizmente desde
hai cerca de 20 anos co meu
compafeiro e amigo Xosé Ra-
mos Rodriguez, pero que eu vi-
fien cultivando desde que en
1978 iniciamos a edicién de As
Roladas-2. Revista pedagoxi-
ca galega. Desde 1978 a revis-
ta durou ata a primavera do 81,
mais seguiu esa accidbn comuni-
cativa pola mifia parte a través
do Suplemento de Educacién
«A Pizarra» de Faro de Vigo,
para reiniciarse en 1986 coa Re-
vista Galega de Educacidn, con
continuidade ata o presente.
Ao estar féra do dia a dia das
aulas e ir ‘andando para diante’
quizais toque deixar paso. Ou-
tras actividades contindan no
meu caso. Obrigado, entdn, as
lectoras e lectores que tiveron
en conta as achegas que aqui
se foron dando: moitas e vizo-
sas, con frecuencia, e asi han
seguir sendo. Ademais da es-
crita fisica, a dixital colle prota-
gonismo crecente.

Salde e que cante
a merlina!ll

